ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈԻՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ
	1. Ընթացիկ իրավիճակը և իրավական ակտի ընդունման անհրաժեշտությունը

	«Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի անհրաժեշտությունը պայմանավորված է`
· Հայաստանի Հանրապետության կառավարության 2016 թվականի մարտի 24-ին N 11 արձանագրային որոշմամբ հաստատված տուբերկուլյոզի դեմ պայքարի 2016-2020 թվականների ազգային ծրագրով, 
· Հայաստանի Հանրապետության առողջապահության նախարարության և ՄԻԱՎ/ՁԻԱՀ-ի, տուբերկուլյոզի և մալարիայի դեմ պայքարի Գլոբալ հիմնադրամի միջև 2018 թվականի օգոստոսի 23-ին կնքված «Հայաստանի Հանրապետությունում տուբերկուլյոզի դեմ պայքարի ուժեղացում» դրամաշնորհի հատկացման պայմանագրով,
· Հայաստանի Հանրապետությանը լրացուցիչ ֆինանսավորում հատկացնելու վերաբերյալ ՄԻԱՎ/ՁԻԱՀ-ի, տուբերկուլյոզի և մալարիայի դեմ պայքարի Գլոբալ հիմնադրամի որոշմամբ (2018 թվականի դեկտեմբերի 21-ի ծանուցման գրութուն),
· Հանրապետության առողջապահության նախարարության և ՄԻԱՎ/ՁԻԱՀ-ի, տուբերկուլոզի և մալարիայի դեմ պայքարի Գլոբալ հիմնադրամի միջև 2019  թվականի մարտի 28-ին կնքված «Հայաստանի Հանրապետությունում ՄԻԱՎ/ՁԻԱՀ-ի և տուբերկուլոզի դեմ պայքարի ուժեղացում» դրամաշնորհային ծրագրի իրականացման մասին համաձայնագրով (այսուհետ` «Համաձայնագիր»):
Սույն դրամաշնորհն ուղղված է աջակցելու տուբերկուլյոզի դեմ պայքարի ազգային ծրագրին և կրճատելու տուբերկուլյոզի բեռը Հայաստանի Հանրապետությունում: Դրամաշնորհային միջոցների հիմնական ստացողն է Առողջապահության նախարարությունը: Ծրագրի իրականացման նպատակն է ապահովել տուբերկուլյոզի ախտորոշման և որակյալ բուժման ծառայությունների մատչելիություն` բնակչությանն անվճար բուժօգնություն տրամադրելով: Տուբերկուլոզի դեմ պայքարի ազգային ծրագրի իրականացնողը ՀՀ առողջապահության նախարարության «Տուբերկուլյոզի դեմ պայքարի ազգային կենտրոն» ՊՈԱԿ-ն (այսուհետ` ՏԱԿ ՊՈԱԿ) է, որի գործունեության հիմնական նպատակներն են`
- տուբերկուլյոզի դեմ պայքարին ուղղված ազգային քաղաքականության, պետական աջակցության զարգացումը և իրականացումը, 
- Հայաստանում ընդունված և միջազգայնորեն առաջարկվող «Ուղղակիորեն դիտվող կարճաժամկետ բուժում» հակատուբերկուլյոզային ռազմավարության բոլոր բաղադրիչների կատարման բարելավումը, 

- դեղակայուն տուբերկուլյոզով հիվանդների բուժումը, 
- առողջության առաջնային պահպանման օղակի ներգրավումը տուբերկուլոզի ախտորոշման և բուժման գործընթացներում, 

- ՄԻԱՎ/ՁԻԱՀ-ի կանխարգելման ազգային ծրագրի հետ համագործակցության ամրապնդումը` ՏԲ/ՄԻԱՎ համակցված վարակի դեպքերի դեմ պայքարի նպատակով, 

- կանխարգելիչ միջոցառումների ապահովումը` ներառյալ տուբերկուլյոզի հայտնաբերման օջախներում, 

- հակատուբերկուլյոզային միջոցառումների իրականացումը ազատազրկման վայրերում և զինծառայողների շրջանում, 

- ազգաբնակչության իրազեկման բարձրացումը, 

- կադրերի պատրաստումը` առողջապահական բոլոր մակարդակներում հակատուբերկուլյոզային ծառայություններ իրականացնելու համար:

Հիմք ընդունելով այն հանգամանքը, որ հատկացված դրամաշնորհն ուղղված է վերոնշյալ նպատակների իրականացման գործընթացում ՏԱԿ ՊՈԱԿ-ին օժանդակմանը` վերջինիս Դրամաշնորհի հատկացման պայմանագրում նշվել է որպես ենթադրամաշնորհառու, որից ելնելով էլ  Առողջապահության նախարարությունը 2019 թվականին ՏԱԿ ՊՈԱԿ-ի հետ կնքել է դրամաշնորհի հատկացման պայմանագիր` դեղակայուն տուբերկուլյոզով հիվանդներին սոցիալական աջակցության տրամադրման, տեղաշարժման խնդիրներ ունեցող հիվանդներին տնային խնամք ապահովվելու, տուբերկուլյոզային հաստատություններից Ազգային ռեֆերենս լաբորատորիա խորխի տեղափոխման և տուբերկուլյոզի դեմ պայքարի ազգային ծրագրի մշտադիտարկման (գնահատման) աշխատանքների իրականացման նպատակով: 
ա)Հիմնադրամի կողմից տրամադրված ֆինանսական միջոցների սահմանափակությունից, ՀՀ կառավարության 2018 թվականի դեկտեմբերի 27-ի N1515-Ն որոշման մեջ  նախատեսված չեն եղել.

- 2018 թվականի դեկտեմբերի 21-ին Գլոբալ հիմնադրամի գրությամբ ծանուցված և 2019 թվականի մարտի 28-ին կնքված դրամաշնորհային համաձայնագրով հատկացված լրացուցիչ ֆինանսավորումը` ծրագրի հետագա 3 (երեք) տարիների ընթացքում դեղազգայուն տուբերկուլյոզով հիվանդներին սոցիալական աջակցության տրամադրումը շարունակելու նպատակով 
- 2019  թվականի մարտի 28-ին կնքված «Հայաստանի Հանրապետությունում ՄԻԱՎ/ՁԻԱՀ-ի և տուբերկուլոզի դեմ պայքարի ուժեղացում» դրամաշնորհային համաձայնագրով նախատեսված լրացուցիչ ֆիանանսական աջակցությունը`  ՏԱԿ ՊՈԱԿ-ին` լրացուցիչ մասնագետների ներգրավման, կարողությունների զարգացման և գույքի նորացման նպատակով:
բ) 2007 թվականից ի վեր «Հայկական կարմիր խաչի ընկերություն» ՀԿ-ն (այսուհետ` ՀԿԽԸ ՀԿ) տուբերկուլյոզային դրամաշնորհային ծրագրերի շրջանակներում իրականացրել է տուբերկուլյոզով հիվանդներին սոցիալ/հոգեբանական աջակցության  ծառայությունների մատուցումը` հիվանդների բուժման հետևողականությունը և այդպիսով` բուժման արդյունավետությունը բարելավելու նպատակով: Հիմք ընդունելով, որ այս կազմակերպությունը ունի սոցիալ/հոգեբանական աջակցության իրականացման համար համապատասխան կադրային ներուժ և բազմամյա աշխատանքային փորձ,  վերջինս Դրամաշնորհի հատկացման պայմանագրում նույնպես նշվել է որպես ենթադրամաշնորհառու` տուբերկուլյոզով հիվանդներին սոցիալ-հոգեբանական  աջակցություն տրամադրելու նպատակով: 

Ելնելով վերոնշյալից` ՀԿԽԸ ՀԿ-ի հետ կնքվել  է դրամաշնորհի հատկացման պայմանագիր` տուբերկուլյոզով հիվանդներին սոցիալ-հոգեբանական աջակցություն տրամադրելու նպատակով: Սակայն,  ՀՀ կառավարության 2018 թվականի դեկտեմբերի 27-ի N1515-Ն որոշման մեջ  նախատեսված չէ.
· 2019  թվականի մարտի 28-ին կնքված «Հայաստանի Հանրապետությունում ՄԻԱՎ/ՁԻԱՀ-ի և տուբերկուլոզի դեմ պայքարի ուժեղացում» դրամաշնորհային համաձայնագրով նախատեսված լրացուցիչ ֆիանանսական աջակցություն`  ՀԿԽԸ ՀԿ-ում լրացուցիչ մասնագետներ ներգրավելու, և տուբերկուլյոզի բուժումը ընդհատող հիվանդների հետ անհատական սոցիալական-հոգեբանական աշխատանքներ տանելու  նպատակով:
Այսպիսով, սույն իրավական ակտի ընդունման նպատակն է ծրագրի 2019 թվականի պետական բյուջեի վերաբաշխման հաստատումը` վերոգրյալ ծանուցման գրությամբ և 28.03.2019 թվականին կնքված դրամաշնորհային համաձայնագրով նախատեսված լրացուցիչ միջոցառումներն իրականացնելու համար:
Միևնույն ժամանակ, 2019 թվականի դրամաշնորհային ծրագրի միջոցներում առկա են տնտեսումներ` պայմանավորված առողջապահական և լաբորատոր նյութերի ձեռքբերման համար նախատեսված և փաստացի գների տարբերություններով, որոնք առաջարկում ենք վերաբաշխել վերոնշյալ կարիքների նպատակով:

	2. Առաջարկվող կարգավորման բնույթը

	Կարևորելով վերոգրյալը առաջարկում ենք 2019 թվականի  ՀՀ պետական բյուջեով հաստատված ՀՀ առողջապահության նախարարության 1053 «Առողջապահության համակարգի արդիականացման և արդյունավետության բարձրացման» ծրագրի շրջանակներում իրականացվող 11004 «Գլոբալ հիմնադրամի աջակցությամբ իրականացվող Հայաստանի Հանրապետությունում տուբերկուլյոզի դեմ պայքարի ուժեղացում դրամաշնորհային ծրագիր» միջոցառման համար նախատեսված միջոցների տնտեսումներից 62,123.0 հազար դրամ հատկացնել ՀՀ առողջապահության նախարարության կողմից իրականացվող 1053 «Առողջապահության համակարգի արդիականացման և արդյունավետության բարձրացման» ծրագրի շրջանակներում իրականացվող՝ 11008 և 11009 «Գլոբալ հիմնադրամի աջակցությամբ իրականացվող Հայաստանի Հանրապետությունում տուբերկուլյոզի դեմ պայքարի ուժեղացում դրամաշնորհային ծրագրի շրջանակներում աջակցություն» միջոցառումների իրականացմանը։

	3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

	Նախագիծը մշակվել է ՀՀ առողջապահության նախարարության Գլոբալ հիմնադրամի ծրագրերը համակարգող խմբի կողմից:

	4. Ակնկալվող արդյունքը

	Սույն իրավական ակտի ընդունմամբ հնարավոր կլինի նախատեսել լրացուցիչ միջոցառումներ, մասնավորապես տուբերկուլոզով բոլոր հիվանդների (դեղակայուն և դեղազգայուն) սոցիալական աջակցություն, ինչպես նաև ծրագրի ենթաստացող կազմակերպությունների ՏԱԿ ՊՈԱԿ-ի և ՀԿԽԸ ՀԿ-ի կարողությունների ամրապնդում` ուղղված Հայաստանի Հանրապետությունում տուբերկուլյոզ հիվանդության ախտորոշման, բուժման, այլ բժշկական ու կազմակերպչական միջոցառումների իրականացման արդյունավետության բարձրացմանն ու տուբերկուլյոզի բնագավառում համաճարակային իրավիճակի բարելավմանը:


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈԻՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515- Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

Նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈԻՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515- Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՎԵՐԱԲԵՐՅԱԼ

